
ABSTRAK

Makmal Maya Kimia merupakan perisian digital yang dibina untuk
meningkatkan motivasi pelajar terhadap mata pelajaran kimia. Makmal
merupakan tempat penajaman konsep kimia yang telah dipelajari di
dewan kuliah. Satu kajian telah dijalankan di Kolej Matrikulasi
Perlis(KMP), Kementerian Pendidikan Malaysia. Tujuannya ialah untuk
melihat masalah dalam amali kimia yang dihadapi oleh pelajar-pelajar di
KMP. Unsur-unsur kajian ialah: Kesediaan Pelajar (SD), Keyakinan
Pelajar (KYP), Menulis Laporan Amali (MLA), Kos Kendalian Makmal
(KDM), Pencapaian Pelajar (PCP), dan Amali Sebenar (ASB).
Sebanyak 40 sampel telah diuji dan mendapati pelajar lebih bersedia,
lebih yakin, dapat menulis laporan amali dengan kemas, kos kendalian
makmal lebih rendah dengan bahan terbuang berkurangan,
memudahkan kerja-kerja amali sebenar selepas pelajar menggunakan
perisian Makmal Maya. Kesimpulannya Makmal maya meninggikan
motivasi pelajar terhadap mata pelajaran kimia, pelajar lebih bersedia
dan dapat meningkatkan pengetahuan konsep asas dan menunjukkan
pencapaian yang lebih baik.



ABSTRACT

Virtual chemistry lab is digital software, which is able to enhance
students’ motivation to learn chemistry. The chemistry concepts, which
are taught and lectured, will be further explored in labs. A survey has
been carried out in Kolej Matrikulasi Perlis(KMP), Kementerian
Pendidikan Malaysia to identify the problems encountered by the
students when learning chemistry. The elements of the research were
students’ readiness (SD), students’ confidence (KYP), writing a report
(MLA), lab operation cost (KDM), students’ achievement (PCP), and
actual theory (ASB). A number of forty students were taken as sample
and these students were given the experience in using the virtual
chemistry lab. The finding showed that the students were more prepared
and more confident in the subject. In addition, the result showed that
there was an improvement in the students writing their reports. It was
also found that the overall cost in operating the labs was less. Hence,
virtual chemistry lab was found to elevate the students’ motivation in
learning chemistry; the students were more prepared and this would
enhance their conceptual knowledge, thus, the students’ result were
found improved.

BAB 1

PENDAHULUAN

1.1 Latar Belakang Kajian

Mata pelajaran kimia merupakan mata pelajaran penting bagi pelajar sains
baik di sekolah mahupun di Institutsi Pengajian Tinggi. Minat pelajar-pelajar
sains di sekolah menengah terhadap mata pelajaran kimia bergantung
kepada kebijaksanaan dan kebolehan guru kimia. Jika kaedah
pengajarannya diterima oleh para pelajar, maka berminatlah pelajar
mengambil mata pelajaran kimia. Berbekalkan konsep asas kimia yang

rapuh mereka melangkah ke menara gading sebagai siswa/siswi aliran sains.

Sebelum ke tingkatan empat aliran sains, pelajar di peringkat penilaian
menengah rendah mengetahui sains secara am sahaja. Pengendalian
eksperimen di peringkat sekolah menengah rendah tidak diutamakan dan
menjadikan pelajar lemah dalam mengenal konsep sains dan peralatan yang
lazim digunakan di dalam makmal. Melangkah ke tingkatan empat aliran

sains, pelajar akan menghadapi suasana makmal yang lebih rencam.

Pengajaran bagi mata pelajaran kimia biasanya lebih mengutamakan

percakapan, transperensi serta penggunaan kapur tulis dan papan hijau

